
Concello de Parada de Sil

BASES REGULADORAS E CONVOCATORIA PARA A CONSTITUCIÓN DUNHA 
BOLSA DE EMPREGO DE INFORMADOR/A TURÍSTICO/A EN RÉXIME DE 

PERSOAL LABORAL TEMPORAL

1. Obxecto da convocatoria.

O  obxecto  da  presente  convocatoria  é establecer  as  bases  reguladoras  para a 
constitución  dunha  bolsa  de  emprego  de  persoal  laboral  para  o  posto  de  informador/a 
turístico/a.

A presente convocatoria está vinculada á execución da actuación  “Posta en valor do 
Mosteiro de Santa Cristina de Ribas de Sil como elemento patrimonial para a reactivación 
económica do Concello de Parada de Sil” aprobada ao abeiro da Orde do 27.06.2024 do 
Ministerio  para  a  Transición  Ecolóxica  e  o  Reto  Demográfico  pola  que  se  convocan 
subvencións para o financiamento de proxecto innovadores para a transformación territorial 
e a loita contra a despoboación, durante o exercicio 2024.

2. Normativa de aplicación.

 Real  decreto  lexislativo  5/2015,  do  30  de  outubro,  polo  que  se  aproba  o  texto 
refundido da Lei do estatuto do empregado público (TRLEBEP).

 Lei 2/2015 de 29 de abril de emprego público de Galicia.

 Real  decreto  lexislativo  2/2015,  de  23  de  outubro,  polo  que  se  aproba  o  texto 
refundido do estatuto dos traballadores.

 Lei 30/1984, de 2 de agosto, de medidas de reforma para a función pública.

 Lei 7/1985, de 2 de abril, reguladora das bases do réxime local.

 Lei 5/1997, de 22 de xullo, reguladora da administración local de Galicia.

 Lei 53/1984, do 26 de decembro, de incompatibilidades do persoal ao servizo das 
administracións públicas.

 Lei  39/2015,  do  1  de  outubro,  de  procedemento  administrativo  común  das 
administracións públicas.

 Real  decreto lexislativo 781/1986,  de 18 de abril,  polo  que se  aproba o  texto 
refundido das disposición legais vixentes en materia de réxime local.

 Decreto 364/1995, de 10 de marzo, que aproba o regulamento xeral de ingreso na 
administración.

Concello de Parada de Sil

3. Réxime xurídico de contratación.

O réxime xurídico da relación contractual será de carácter laboral temporal, ben sexa  
en réxime de adicación a tempo completo ou parcial segundo as necesidades do servizo que 
motiven a contratación en cada momento segundo o artigo 15 do TRLET.

4. Funcións e tarefas a desenvolver.

-  Atención  a  turistas  e  visitantes  proporcionando  información  sobre  os  diferentes 
elementos e recursos turísticos locais.

- Realizar visitas e guías aos recursos turísticos locais, en especial ao Mosteiro de Santa 
Cristina e á Colección museográfica Casa do Chocolate de Teimende.

- Contacto con empresas do sector da hostelería e turismo, colectivos e asociacións 
que realicen actividades socio-culturais no Concello.

- Realizar partes diarios e mensuais sobre a procedencia dos turistas, documentación 
distribuida e cuestión máis demandadas.

- Colaborar na subministración de información e documentación co resto de entidades 
públicas, privadas ou servizos da entidade local.

- Elaboración dunha memoria final da labor e actividades realizadas.

5. Sistema de selección. 

O sistema de selección previsto será o concurso.

6. Duración do contrato, xornada laboral e retribución.

A duración do contrato será de TRES (3) meses. A previsión de contratación será desde 
o 1 de xullo ata o 30 de setembro de 2025.

A  previsión  de  xornada  laboral  será  a  tempo  completo  de  37,50  horas  semanais, 
distribuidas de luns a domingo, cos descansos legais que correspondan.

A retribución mensual do posto será a que corresponda segundo a súa categoría.

7. Requisitos dos/as aspirantes. 

Para  tomar  parte  na  selección,  os/as  aspirantes  deberán  cumprir  os  seguintes 
requisitos, referidos todos á data na que remate o prazo de presentación de solicitudes:

a) Ser español/a ou nacional dalgún dos demais estados membros da Unión Europea 
ou nacional dalgún estado, ou que, en virtude de tratados internacionais celebrados 
pola  Unión  Europea  e  ratificados  por  España,  lles  sexa  de  aplicación  a  libre 
circulación de traballadores.

b) Poseer a capacidade funcional para o desempeño das tarefas propias do posto.

Concello de Parada de Sil

c) Ter cumpridos os 16 anos e non acceder a idade legal de xubilación.

d) Estar  en  posesión  de  titulación  esixida  para  o  ingreso  en  corpos  ou  escalas 
clasificadas no subgrupo C1 (título de bachiller, técnico ou equivalente) de acordo 
co  previsto  no Real  Decreto  Lexislativo 5/2015,  de 30  de outubro,  polo  que  se 
aproba o texto refundido da Lei do Estatuto Básico do Emprego Público ou no seu 
caso,  en condicións  de obtelo na  data  que  remate o  prazo  de  presentación  de 
instancias.

e) Non  padecer  enfermidade,  ni  estar  afectado/a  por  limitación  física  ou  psíquica 
incompatible co desenvolvemento das función propias do posto.

f) Non estar  separado/a,  mediante expediente disciplinario do servizo ó Estado,  ás 
Comunidades Autónomas ou ás Entidades Locais,  nin estar  inhabilitado/a para o 
exercicio das funcións públicas. No caso de ser nacional doutro Estado, non estar 
inhabilitado/a  ou  en  situación  equivalente,  nin  estar  sometido/a  a  sanción 
disciplinaria  ou  equivalente  que  impida,  no  seu  Estado,  nos  mesmos  termos,  o 
acceso ó emprego público.

g) Non  estar  incurso  en  causas  de  incompatibilidade  ou  de  incapacidade  de 
conformidade  co  disposto  na  Lei  53/1984,  de  26  de  decembro,  de 
incompatibilidades do persoal ao servizo das Administracións Públicas.

h) Estar en posesión do permiso de conducir tipo B e vehículo propio.

i) Acreditación de coñecemento da lingua galega (CELGA 4).

No caso de non acreditar o coñecemento da lingua galega, os/as aspirantes deberán 
realizar  unha proba práctica para acreditar sobre o coñecemento do idioma galega.  Esta 
proba práctica consistirá na traducción dun texto á lingua galega nun tempo máximo de 30 
minutos. Os membros do Tribunal Cualificador deberán disponer alomenos do mesmo nivel 
de coñecemento que o esixido para o posto.

Todos  os  requisitos  deberán  posuírse  o último día  do  prazo  de  presentación  de 
solicitudes, debendo manterse na data na que se proceda á contratación.

8. Lugar e prazo de presentación de solicitudes. 

As  persoas  interesadas  en  formar  parte  do  proceso  selectivo,  presentarán  a  súa 
solicitude segundo o modelo que aparece no Anexo I das presentes Bases.

As solicitudes deberán presentaranse no Rexistro Xeral do Concello de Parada de Sil ou 
mediante algunha das formas previstas na Lei 39/2015, de 1 de outubro, do Procedemento 
Administrativo Común das  Administracións  Públicas no  prazo  de  CINCO (5)  días hábiles 
desde a publicación do extracto da presente convocatoria no Boletín Oficial da Provincia.

O contido íntegro das presentes bases publicaráse na Sede Electrónica do Concello de 
Parada de Sil (https://paradadesil.sedelectronica.gal).

Os sucesivos anuncios en relación con este proceso publicaranse na Sede Electrónica 
do Concello de Parada de Sil. C

Concello de Parada de Sil

Xunto coa solicitude debidamente cuberta, achegaranse os seguintes documentos:

- Copia do DNI, NIE, pasaporte ou documento que acredite que a súa identidade.

- Copia da titulación esixida na convocatoria. 

- Copia dos documentos acreditativos dos méritos alegados para a súa valoración 
no concurso. 

A non acreditación dos méritos alegados determinará que non serán tidos en conta 
polo  Tribunal  cualificador  nin  se  valorarán  aínda  que  se  acrediten  fóra  do  prazo  de 
presentación de solicitudes xa que non poderán emendarse.

9. Listaxe de persoas admitidas e excluídas. 

Rematado  o  prazo  de  presentación  de  solicitudes,  mediante  Decreto  de  Alcaldía 
aprobarase a lista provisional de persoas admitidas e de excluidos, con especificación, no seu 
caso, dos motivos de exclusión, a cal se publicará na Sede Electrónica do Concello.

Os/as aspirantes excluídos disporán dun prazo de DOUS (2) días naturais, a partir do 
día  seguinte  á  publicación  do acordo para  poder  emendar,  no  seu  caso,  o  defecto  que  
houbera motivado a exclusión.

Se o último día fose inhábil,  o prazo rematará o seguinte día hábil.  No suposto de 
presentarse reclamacións, deberánse resolver de maneira expresa polo órgano competente 
e  aprobaráse  a  listaxe  definitiva de persoas  admitidas  e  excluidas  mediante  Decreto  de 
Alcaldía.

A listaxe definitiva de persoas admitidas e excluidas será obxecto de publicación na 
Sede Electrónica do Concello de Parada de Sil. 

De non existir persoas excluidas, a listaxe de persoas admitidas terá carácter definitivo.

10. Tribunal cualificador. 

O tribunal cualificador das probas selectivas estará formado por CINCO (5) membros: 
un/unha Presidente/a, un/unha secretario/a e tres vogais. 

Para a válida constitución do tribunal será suficiente a asistencia de alomenos TRES (3) 
membros (Presidente/a, Vogal e Secretario/a).

A  designación  dos  membros do Tribunal  realizarase  mediante  Decreto  de  Alcaldía, 
publicándose a súa composición xunto coa listaxe definitiva de persoas admitidas. 

A pertenza aos  órganos de selección será sempre a título individual,  non podendo 
ostentarse en representación nin por conta de ninguén.

A composición dos tribunais será predominantemente técnica e os seus membros en 
todo caso pertencerán a corpos de igual ou superior grupo ao do corpo ao que optan os 
aspirantes.

Concello de Parada de Sil

Non  poderá  formar  parte  do  tribunal  cualificador  o  persoal  de  elección  ou  de 
designación política, os funcionarios interinos e o persoal eventual e aquelas persoas que 
nos  cinco  anos  anteriores  á  publicación  da  convocatoria  tivesen  realizado  tarefas  de 
preparación  de  aspirantes  a  probas  selectivas  ou  tivesen  colaborado  con  centros  de 
preparación de opositores.

Os membros do tribunal deberán absterse de intervir, notificándollo ao órgano que os 
designou,  cando  concorran  neles  circunstancias  das  previstas  na  Lei  40/2015,  de  1  de 
outubro, do Réxime Xurídico do Sector Público.

Así mesmo, as persoas interesadas poderán recusar aos membros do tribunal cando, 
ao  seu  xuízo,  concorra  neles  algunha  das  circunstancias  previstas  na  lexislación  vixente 
reguladora do réxime xurídico do sector público e do procedemento administrativo común.

Todos os membros do tribunal terán voz e voto. O tribunal non poderá constituírse nin 
actuar  sen  a  asistencia  do/a  presidente/a  e  do  secretario/a  ou,  no  seu  caso,  quen  lles 
substitúan, e da metade, alo menos, dos seus membros.

O  tribunal,  por  medio  do seu  Presidente,  poderá  dispor  a  incorporación  aos  seus 
traballos de asesores especialistas  e de persoal  auxiliar  para as probas coas labores que 
estime pertinentes, limitándose a prestar colaboración nas súas especialidades técnicas.

O tribunal queda autorizado para resolver cantas dúbidas poidan xurdir e para adoptar 
os acordos que garantan a boa orde da convocatoria, en todo o non previsto polas presentes 
bases e normativa aplicable.

Os  acordos  do  tribunal  só  poderán  ser  impugnados  nos  supostos  e  na  forma 
establecida na Lei  39/2015, de Procedemento administrativo Común das Administracións 
Públicas.

As resolucións do tribunal cualificador vinculan á Administración, sen prexuízo de que 
esta, no seu caso, poida proceder á súa revisión, conforme ao previsto na lexislación vixente 
reguladora do procedemento administrativo común e do réxime xurídico do sector público.

Contra as resolucións e actos do tribunal e os seus actos de trámite cualificados poderá 
interporse recurso ante a autoridade que nomee ao seu presidente.

Aos membros ou asesores do tribunal que concorran ás súas sesións, aboaránselles 
indemnizacións por asistencia e, cando cumpra, por dietas e gastos de viaxe, nas contías 
establecidas na lexislación vixente en cada momento. 

11. Sistema de selección. 

A selección realizarase mediante o sistema de concurso que consistirá na valoración 
dos méritos alegados por cada aspirante directamente relacionados coas tarefas do posto.

Os méritos a valorar son: 

Experiencia profesional (máximo 5,00 puntos)

- Por cada mes completo contratado por unha administración pública nos últimos 5 
anos na mesma categoría profesional: 0,10 puntos.

Concello de Parada de Sil

- Por  cada  mes  completo  contratado  por  empresa  privada  na  mesma  categoría 
profesional: 0,05 puntos.

A  efectos  de  valoración,  só  se  terán  en  conta  períodos  continuos  iguales  ou 
superiores a 30 días, quedando excluídos períodos inferiores a 30 días e a acumulación 
de períodos discontinuos.

Os  méritos  alegados  acreditaranse  mediante  certificación  expedida  pola 
administración pública onde se  prestaron os servizos  ou mediante  informe da vida 
laboral  e  contratos  de  traballos  onde  quede  debidamente  acreditado  a  categoría 
profesional, data de inicio e de remate. No caso de que non quede suficientemente 
acreditada estes datos, no se valorará.

No caso de servizos prestados no Concello de Parada de Sil, computaránse de oficio 
polo Concello sen necesidade de acreditación.

Titulación académica (máximo 2,00 puntos)

Puntuaráse a titulación académica de acordo coa seguinte escala:

- Titulación universitaria en Turismo ou equivalente: 2 puntos

- Técnico superior en guía, información e asistencias turísticas ou equivalente: 1 
punto 

Coñecementos de idiomas extranxeiros (máximo 2,00 punto)

Acreditación mediante títulos, diplomas ou certificados expedidos por Escolas Oficiais 
de Idiomas (EOI), universidades españolas que sigan o modelo de acreditación de exámes da 
Asociación de Centros de Linguas de Educación Superior (ACLES).

Non  se  valorarán  os  títulos  de  entidades  ou  academias  non  recoñecidas  ou  sin 
equivalencia oficial no Marco Común Europeo de Referencia para as linguas.

Só  se  valorará  o  nivel  superior  conseguido por  cada idioma aportado,  conforme á 
seguinte escala:

Nivel B1: 0,50 puntos

Nivel B2: 1,00 punto

Nivel C1: 1,50 puntos

Nivel C2: 2,00 puntos

Formación complementaria (máximo 1,00 puntos) 

Cursos de formación sobre materias directamente relacionadas co posto de traballo,  
impartidos por administracións públicas, organismos oficiais dependentes de calquera das 
administracións públicas ou homologados por estas. 

a) Por cada curso de 25 ou máis horas ata 50 horas: 0,05 puntos

b) Por cada curso de 51 a 100 horas lectivas: 0,10 puntos

c) Por cada curso de 101 a 150 horas lectivas: 0,20 puntos. C

Concello de Parada de Sil

e) Por cada curso de máis de 150 horas lectivas: 0,30 puntos.

Os méritos alegados neste apartado acreditaranse mediante a presentación de copia 
do/s  título/s  ou  do/s  certificado/s  de  realización  de  cada  curso,  no  que  deberá  constar 
expresamente o número de horas do mesmo e un resumo das materias impartidas.

Non serán tidos en conta aqueles cursos que non conste o número de horas.

12. Resolución do proceso selectivo. 

A puntuación total dos participantes virá determinada pola puntuación acadada por 
cada aspirante no concurso.

En caso de empate, terán preferencia os participantes que obteñan a maior puntuación 
por experiencia profesional, por formación complementaria e carné de conducir, por esta 
orde.

O tribunal publicará na Sede Electrónica do Concello de Parada de Sil  a puntuación 
obtida por cada aspirante.

13. Constitución da bolsa de emprego e vixencia temporal.

Rematado o proceso selectivo o tribunal elevará proposta de constitución da bolsa de 
emprego  por  orde  de  puntuación  para  a  cobertura  de  postos  de  traballo  con  carácter 
temporal segundo as necesidades do servizo.

A constitución da bolsa de emprego terá unha vixencia de DOUS (2) anos e deixará sen 
efecto as bolsas anteriores e permanecerá en vigor ata a constitución dunha nova bolsa.

A bolsa de emprego que se constitúa terá como obxecto a cobertura de postos de 
traballo  con  carácter  temporal  para  os  que  se  esixan  os  mesmos  requisitos  que  os 
establecidos nas presentes bases.

14. Funcionamento da Bolsa de Emprego.  

No  caso  de  producirse  a  necesidade  de  contratación  para  a  cobertura  da  mesma 
categoría profesional, levaráse a cabo o chamamento ao aspirante por orde de puntuación.

 Co obxecto de axilizar o chamamento e xestión da Bolsa, o chamamento realizarase 
vía telefónica entre as 9.00 e 14.00 horas. 

No caso de que non sexa posible contactar, realizaránse DOUS (2) intentos no mesmo 
día e a horas diferentes, cun intervalo mínimo entre chamadas de UNHA (1) hora.

En  caso  de  non  ser  posible  a  comunicación  ou  non  contestar  á  mesma no  prazo 
sinalado, pasarase ao seguinte aspirante. 

Para  poder  realizar  estes  chamamentos  será  necesario  que  as  persoas  aspirantes 
faciliten nas súas solicitudes de participación no proceso o número de teléfono de contacto.

Concello de Parada de Sil

A aceptación da oferta deberá efectuarse no nomento da chamada telefónica ou no 
seu caso, no prazo máximo de 24 horas ao seu chamamento. Transcorrido dito prazo sen 
que se produza a aceptación, entenderase rexeitada. 

No expediente administrativo correspondente deberá constar dilixencia do funcionario 
que realiza os chamamentos, na que se reflicta a data, hora/s das chamadas telefónicas, así 
como a resposta que se recibiu.

As persoas integrantes da bolsa que fosen contratadas para a cobertura de posibles 
interinidades, volverán ocupar a posición que lles correspondese nela unha vez finalizada a 
súa contratación, sendo chamados para posteriores contratacións, por orde de puntuación. 

No  caso  de  que  a  persoa  interesada  renuncie  ou  non  atenda  ao  chamamento  ou 
renuncie ao contrato de traballo pasará ao último posto da bolsa de emprego, salvo casos de 
forza maior debidamente xustificados nos que se producirá a suspensión dos posteriores 
chamamentos mantendo o seu posto na lista e que son:

a) Cando se atope en situación de permiso por paternidade ou maternidade. 

b)  Cando se atope en situación de incapacidade laboral  temporal  por enfermidade 
común ou accidente profesional. 

c) Cando se atope prestando servizos noutro posto no Concello de Parada de Sil.  

Nos supostos a) e b) a renuncia deberá acompañarse dos documentos acreditativos da 
situación e deberán presentarse no prazo máximo de DOUS (2) días naturais desde o seu 
chamamento.

No suposto de que non se acredite debidamente no prazo sinalado, suporá o seu paso 
ao final da Bolsa de Emprego.  

Serán igualmente causas de exclusión definitiva da Bolsa a renuncia ao posto unha vez 
formalizado contrato de traballo ou no caso de despido disciplinario. 

O/a aspirante que resultase contratado unha vez extinguido o contrato laboral, pasará 
a formar parte da bolsa na mesma orde que lle corresponda pola súa puntuación. 

Non  obstante,  si  a  persoa  nomeada  incorre  nalgún  dos  supostos  relacionados  nas 
mesmas, será excluída con carácter definitivo da bolsa de emprego. 

15. Formalización do contrato de traballo. 

Unha vez constituída a bolsa de emprego e tendo en conta as necesidades do servizo, 
procederase ao chamamento da persoa aspirante que corresponda segundo o previsto na 
base nº 14 e á súa contratación mediante Decreto de Alcaldía.

Para  poder  formalizar  o  correspondente  contrato  de  traballo,  a  persoa  aspirante 
deberá presentar a seguinte documentación no prazo máximo de DOUS (2) días naturais:

- Copia de tarxeta sanitaria.

- Certificado do IBAN do número de conta bancaria.

Concello de Parada de Sil

As condicións de traballo e a modalidade de contratación será a prevista na lexislación 
laboral vixente no momento de formalización do contrato de traballo.

No  caso  de  que  a  persoa  seleccionada  non  reunise  os  requisitos  necesarios  para 
formalizar  a  contratación  ou  renunciase  á  mesma,  ser  substituída  pola  seguinte  persoa 
aspirante por orde de puntuación.

 En todo caso a falsidade nalgún dos requisitos esixidos para o acceso ao emprego 
público, determinará a nulidade do contrato de traballo formalizado previamente.

16. Réxime de impugnación.

As  presentes  bases  e  a  súa  convocatoria  poderán  ser  impugnadas  nos  termos 
establecidos na Lei 39/2015, do 1 de outubro, de Procedemento Administrativo Común das 
Administracións Públicas e no seu caso, segundo o disposto na Lei 29/1998, de 13 de xullo,  
reguladora da Xurisdicción Contencioso-Administrativa.

Así, contras as presentes bases e a súa convocatoria poderá interpoñerse ben recurso 
potestativo  de  reposición  no  prazo  de  UN  (1)  mes  ante  o  Alcalde-Presidente  ou  ben 
directamente  recurso  contencioso-administrativo  ante  o  Xulgado  do  Contencioso-
Administrativo de Ourense no prazo de DOUS (2) meses a partir do día seguinte á publicación 
do seu anuncio no Boletín Oficial da Provincia.

En Parada de Sil, na data de sinatura á marxe

O Alcalde-Presidente

Aquilino Domínguez Díaz

DOCUMENTO ASINADO DIXITALMENTE

